
bbuurruuzzkkoo  jjaarrdduunnaallddiiaakk

GAIAK�Asteartean, asteazkenean
eta ostiralean izango dira mahai-
inguruak hainbat gai jorratuz

ANTOLAKETA�Tolosaldeko AHT
Gelditu! Elkarlanak antolatu du;
Kultur Etxean dira saio guztiak�2

Atxagaren azken liburuak lortu du Beterriko saria
VILLABONA�Herenegun iluntzean jakinarazi zuten Gurea
zineman 2003ko Beterriko Liburuaren saria: Bernardo Atxaga
asteasuarraren Soinujolearen semea. Sariaren zortzi edizioetan
ez da eskualdeko irabazlerik izan orain arte. Ekitaldian eskualde-
ko hainbat artistak hartu zuten parte: Igerabide aita-alabak poe-

sia errezitaldi musikatuan, Agirre eta Irazu bertsolariak eta Jose
Manuel Goikoetxea bikoizlearen irakurketa. Bernardo Atxagak,
bailarakoa izanda, «behingoagatik, profeta naiz nire herrian»,
adierazi zion HITZAri. Hil berri den Mertxe Iztueta gogoan izan
zuten antolatzaileek eta idazleak. GARAZI AZKUE�4

‘‘AAbbiiaadduurraa  HHaannddiikkoo  TTrreennaazz’’
jjaarrdduunnaallddiiaakk,,  eezzttaabbaaiiddaa  gguunnee

LEIRE MONTES

Tolosaldeko AHT Gelditu! El-
karlana taldeak Abiadura Han-
diko Trenaz jardunaldiak anto-
latu ditu datorren asterako.
Abiadura Handiko Trenak
(AHT) «ingurumenean zein gi-
zarte arloan eragingo lituzken
ondorio larriez jendartean in-
formatzea» dute xede jardu-
naldiok. Egungo egoeraren be-
rri ere eman nahi dute, eta saio
hauen bidez proiektuaren be-
harrari buruzko eztabaida za-
baldu. Hala azaldu dute Manu
Odriozolak, Dabid Miangola-
rrak eta Patxi Iturriagak, Tolo-
saldeko AHT Gelditu! Elkarla-
neko kideak.

Haien esanetan, «oso une
garrantzitsuan aurkitzen gara.
2003ko abenduan, Europako
Batasunak (EB) Euskal Y egi-
tasmoa garraio gaien inguruko
lehentasunezko egitasmoeta-
tik kanpo utzi zuela jakitera
eman zuen, bidegarritasun
ekonomikoan honek dakar-
tzan ondorioekin. Egun gutxi-
ra,ordea,Loyola de Palacio Ga-
rraiorako Europako Komisario-
ak Gasteizen, Bilbon eta
Donostian aurtengo uda baino
lehen lanak aldi berean hasiko
zirela adierazi zuen. Pasa den

INGURUMENA�

Tolosaldeko AHT Gelditu! Elkarlanak antolatuta, datorren astean izango dira 

Ezker-eskuin: Odriozola, Iturriaga eta Miangolarra. LEIRE MONTES

kritikatu dute «manipulazio
kanpainak egiteagatik»: «AHT-
ari ‘bay’ esateko aukera omen
dugu orain. Baina nola esango
diogu ‘bay’edo ‘ez’, herritarrok
ez baitugu aukerarik gure iri-
tzia emateko? Ala akaso gai
honen inguruko kontsulta bat
egitea planteatuko du Jaurlari-
tzak? Herritarrok ez dugu es-
karia egin. Zeinek egin du?
Ekonomiaren indar itsuaek,
merkatuaren legeek eta globa-
lizazioaren inperatiboek? Uste
dugu herritarrek interes eko-
nomikoen gainetik egon behar
dutela. Jasanezina dena jasan-
garri egiteko bidetik jo dute».

Honen guztiaren aurrean
«jendearen parte-hartzea»,
«informazioa helaraztea» eta
«gizarte eztabaida zabala eta
sakona bultzatzea» beharrez-
koa dela diote. Zentzu horre-
tan, Abiadura Handiko Trenaz
jardunaldiak informazio eta
eztabaida gune izan nahi dute.

otsailean, Espainiako Gober-
nuak zortzi zati eman ditu».

«Iruzurra» salatu dute AHT
Gelditu! Elkarlanekoek: «Eus-
kal Herriak ez du inondik inora
AHTrik behar. AHT gizarteko
zati pribilejiatu batentzat soilik
izan liteke aukera, oso garestia
izango litzakelako. Despilfarro
energetikoaz gain, komunika-
bide honek ez du hiriburuez
gain beste herririk lotuko. Al-
diz, naturari kalte larriak era-
gingo lizkioke. Garapenaren
prezioa esaten dute. Uste
dugu, ordea, ezinbestean gara-
penak ez duela desberdintasu-

nak areagotu behar eta ingu-
rumenaren mugak errespetatu
behar dituela».

Makroproiektuaren aurkako
jarrera ez dela soilik inguru-
menari egiten zaion kaltean oi-
narritzen adierazi dute, era be-
rean, taldekoek. «Kalte fisiko,
sozial, eta energetikoa» ere sa-
latu dute: «AHT ez da baserri-
tar, langile, dendari, ikasle eta
herritarren gehiengoaren inte-
resen aldekoa, nazioarteko en-
presen, konstruktora erraldoi
eta banku handien negoziazio-
rako baizik.

Desinformazioa, informazio

Proiektuaren inguruan dagoen
desinformazioaz ere kezkatu-
rik agertu dira Elkarlanekoak:
«Ondorioen larritasunari bu-
ruz erabateko desinformazioaz
baliatuta kosta ahala kosta in-
posatu nahi zaigun proiektua
da». Era berean, Madrilgo zein
Gasteizko gobernuei desinfor-
mazioaz baliatuta «proiektua-
ren alde arduragabeki ager-
tzea eta nahi duten lekura go-
goetak bideratzea» leporatu
diete.

Eusko Jaurlaritza ere gogor

Hilaren 22an,
Tolosa Kup 
txapelketaren
festa eguna

TOLOSA KUP�

Partiden emaitzen eta
egutegiaren berri
emateko webgunea
sortu dute 

L. MONTES

Hilaren 22an, gaur hama-
bost, izango da Tolosa Kup
txapelketaren festa. Datorren
astean bilerara deituko dute,
eta taldeei gaur edo bihar
haiekin harremanetan jar-
tzea eskatu diete.

Bestalde, emaitzen eta par-
tiden egutegiaren berri ema-
teko webgunea sortu dute:
www.gratisweb.com/tolosa-
kup. Era berean, txapelketa-
ko kamisetak 10 eurotan sal-
gai daudela jakinarazi dute
antolatzaileek.

GGAAUURR�

�13:00: L. pix/Lokimotiv.
�13:45: Egoki/Iñaki Falkon.
�14:30: Juvenil/Egunkaria.
�15:15: Hawai/Plaza Nueva.
�16:00: Enara/Ioniko.
�16:45: Amaroz/Azkar.
�17:30: Kupelzaleak/Itzuli1.
�18:15: Kupela/Garikoitz.
�19:00: Kontra k.j./Popesku.
�19:45: Begi Gorri/Magrebi
�20:30: A ke no10/S. Pang.
�21:15: Eguzki/Ttanttogorri.

BBIIHHAARR�

�15:15: Neskak/Cafe Iruña.
�16:00: Transp. Esc./Orbela.
�16:45: Maskor/Errekalde.
�17:30: MattinG./The patxis.
�18:15: Ikatza/Yogurines sp.
�19:00: Ieltxu/Astesuarra.
�19:45: Bikutz/The apalantx.

EEMMAAIITTZZAAKK�

Larunbata, maiatzak 1.
Ieltxu 1 - 6 Superpang

Neskak 2 - 1 Ttanttogorri
Elorri 5 - 3 The apalantx

Romero 3 - 4 Magrebi
Maskor 1 - 4 The patxis
Txanpa 8 - 2 Yogurines sport

Santos harategia3 - 6 Izarpe
Maradonas 1 - 4 Amaroz

Itaie 2 - 1 Txiki taberna
Kupela 5 - 3 Popesku
Orbela 0 - 2 Ekaitz

Igandea, maiatzak 2.
Joniko 9 - 3 Recre. de.juerga

Bonero 2 - 4 Lokimotiv
Egunkaria 0 - 4 Amaroz Buenos

Itzuli 2 3 - 1 Gorro team

EEGGIITTAARRAAUUAA�

HILAREN 11, ASTEARTEA

‘AHTren aurkako arrazoiak
eta egitasmoaren egungo
egoera’. Mahai inguruan: 
Iñaki Antigüedad, EHUko
ikertzailea; Iñaki Barcena,
Ekologistak Martxan taldeko
kidea; eta Mikel Alvarez,
AHTren Aurkako Asanbladako

kidea. Aurkezlea: Joxemi
Saizar, Tolosaldeko HITZAko
zuzendaria. 
20:00etan, Kultur Etxean.

HILAREN 12A, ASTEAZKENA

‘AHTren eta egitasmo
honekin loturik dauden 
beste proiektu batzuren

aurkako borrokaren
adibideak’. Mahai inguruan:
Anoetako AHT Gelditu!
Elkarlaneko kide bat, Gazteluko
harrobiaren aurkako kide bat,
Jaizkibelgo superportuaren
aurkako kide bat. Aurkezlea:
Ion Miranda, Txolarre irratiko
esataria. 20:00etan, Kultur
Etxean.

HILAREN 14A, OSTIRALA

‘Abiadura Handiko Trenaren
proiektua eztabaidagai’.
Mahai inguruan: EAJ, PSE,
Batasuna, EB alderdiak eta
sindikatuen ordezkariak.
Aurkezlea: Galtzaundi
aldizkaria. 20:00etan, Kultur
Etxean.

HHAAIINNBBAATT  DDAATTUU�

GIPUZKOAN

�18,4 kilometro.
�3 zati: Hernialde-Zizurkil,
Zizurkil-Urnieta eta Urnieta-
Hernani.
�Aurrekontua: 350 milioi
euroko (58.100 milioi pezeta).
�Eraikuntza-proiektua
idazteko 8 hilabeteko epea.
�Lanak egiteko 36 hilabete.

TOLOSALDEAN

�19 kilometro abiadura
handiko trenbide. 23
korridore nafarraren
lotunearekin osatuta.
�12 udalerri kalteturik.
�Bi aldetako 250 metrotako
korridorearen zarata 94 eta
79 dezibelio bitartekoa.



LLiitteerraattuurraarraarrii
eesskkaaiinniittaakkoo
ssaaiioo  aabbeerraattssaa

IRATXE ETXEBESTE

«Apirila izan ohi da kimu be-
rriak ernetzen diren garaia.
Horregatik-edo ospatzen dira
hil horren hasieran eta hondar
aldera literatur hitzetan blai
egiteko aukera ematen duten
bi data ezagun: apirilaren 2an
Haur Ipuinen Nazioarteko egu-
na eta apirilaren 23an Liburua-
ren Nazioarteko eguna. Ander-
sen, Cervantes, Shakespeare
eta Axular izen handiak dira li-
teraturan. Idazle hauen lanak
ezagutzeko eta gozatzeko au-
kera izan dugu Laskorain ikas-
tolakoek». Gogoeta horrekin
egin dute ikastolakoek Udabe-
rriarekin literatur kimu berriak
ernetzen egitasmoaren balora-
zioa. Haur Hezkuntzatik hasi,
eta Batxilerrera bitartekoek
hartu dute parte ekimenean.

HH eta LHko ikasleek Ander-
sen nor izan zen arakatzen eta
haren lanak ezagutzen jardun
zuten apirilaren 2an. Hilaren
amaieran, berriz, idazle dani-
markarraren ipuinak elkarri
kontatuz aritu ziren, Zaharra-
goak gazteagoengana kidetze
plangintzaren baitan.

DBHko ikasleak izan ziren
idazle eta irakurle. Euskara eta
ni izenburupean idatzia du
ikasle bakoitzak bere arbasoe-
tatik hasita haien familiaren eta
euskararen arteko harremana
biltzen duen historia. Kontaki-
zun horien guztien artetik
esanguratsuen direnak libu-
ruxka formatoan argitaratu di-

HEZKUNTZA �

Laskorain ikastolakoek ‘Apirila literatur
hitzetan blai’ ekimena egin dute berriki

Ikastolako ikasleak, literatura lantzeko egindako ekimenean. HITZA

ra eta nork bere etxera eraman
dezan banatu. Gazteetako ba-
tek zioen «egungo euskararen
egoera ulertzeko eta gazteon
egitekoaz ohartzeko gure arba-
soen berri jakiteak lagundu
egiten» diela.

Lehiaketa gisa

Batxilergoko ikasleak lehiake-
ta giroan murgildu ziren, bes-
talde. Sei literatur lan hiru hiz-
kuntzatan. Ordu bakoitzaren
hasieran, bozgoragailuz, Ham-
let, El Quijote, Gero, Kutsidazu
bidea, Ixabel, Veinte poemas
de amor y una cancion deses-
perada eta The Lord of the
Rings obren zati bana entzun
zuten, eta ikasle bakoitzak la-
naren izenburua eta liburua-
ren egilea asmatu behar zi-
tuen. «Giro bikaina sortu zen
ikasleen artean eta eguerdiko
ordubiak eta erdian erantzun-
txartelak biltzeko jarritako ku-
txak gainezka ziren. Sei autore-
en izenak eta lanen izenburuak
zuzen zituzten erantzunak gu-
txixeago, ordea», diote Lasko-
rain ikastolako irakasleek.
Erantzun zuzenak zituen txar-
telen artean egin zuten lehia-
ketaren sari banaketa.

Ikastolako arduradunek us-
te dute gisa horretako ekime-
nak garrantzitsuak direla gaz-
teak literaturara hurbiltzeko
eta irakurzaletasuna sustatze-
ko. «Balioko ahal zuen ekimen
honek literatur zaletasuna gaz-
teen artean ernetzeko!».

tolosaldeko hitza
LARUNBATA, 2004ko maiatzaren 8a 3TOLOSA

eguneko albisteak, argazki bildumak, zerbitzuak, zorion agurrak...

Xakea:
kirola ala jokoa
Egun hauetan xakea kirola iza-
tearen inguruan sortutako ezta-
baida dela eta, bi hitz egin nahi
nituzke.

Kirola gizartearentzako gau-
za onuragarritzat hartu denetik
aginte publikoak kirola babestu
eta laguntzeko hainbat baliabi-
de bideratzen du. Baliabide ho-
rien erabilpena hobetu nahian
kirol federazioen aukeraketara-
ko lege-dekretu baten proiek-
tua aurkeztu berri du Eusko
Jaurlaritzak. Arauketa horreta-
ko gaietako bat kirol federazio

GGUUTTUUNN@@KK�

bat sortu ahal izateko bete be-
harreko baldintzena da eta ildo
horretatik, kiroltzat onartzeko
jarduera batek izan behar di-
tuen ezaugarriak eman ditu.
Xakearen inguruko tira-bira
puntu honetan sortu da, izan
ere, ezaugarri horien arabera
Eusko Jaurlaritzak xakea kirole-
tatik kendu baitu.

Kirola zer den definitzea ez
da erraza. Tokian tokiko hezike-
ta eta ohiturek ere bere eragina
dute gizarteak jarduera bat ki-
roltzat hartzeko garaian. Hala
ere, Eusko Jaurlaritzak xakea ki-
roltzat onartu du orain arte, eta,
ondorioz, aginte publikoaren
babesean, xakea kirol bezala

egituratu da Euskadin hainbat
urtetan. Baina orain xakelari
guztiongan kezka sortu da, izan
ere, xakea Eusko Jaurlaritzaren
kirol zerrendatik kenduta, ez
dakigu gaurdaino egindakoa
egiten jarraitu ahal izango du-
gunik: txapelketa ofizialak, es-
kola-kirola, euskal selekzioa...

Inork ez dezala dudarik izan,
xakea jokoa da, eta orain arte
kirola ere izan da. Xakeak kirola
izateko baldintza guztiak bete-
tzen bazituen, baldintza haieta-
tik zein ez du betetzen orain
onarpen hori ezeztatzeko? Ki-
roltasunez,
RAMON ETXEBERRIA, TOLOSAKO XAKE

ELKARTEKO LEHENDAKARIA�TOLOSA

�izena eta herria adierazi; HITZAk gutunak mozteko eskubidea du

Gorrotxategi Dietetikaren saria, Zizurkilera
HITZA-REKIN ELKARLANEAN�Tolosako
Gorrotxategi Dietetika Zentroak eskainitako
saria Zizurkilera joan da oraingoan. Ane
Legarra zizurkildarrak irabazi du, eta HITZAren
harpide horrek jasoko du honako sari sorta:

Hauschka doktorearen tratamendua, makilaje
saioa eta betileen tratamendua. Argazkian,
ezkerretik hasita, Blanca Gorrotxategi
Gorrotxategi Dietetikako arduraduna, Ane
Legarra irabazlea eta dietetikako estetizista. HITZA

MERKATARITZA �

Merkatarientzako
diru laguntzak
argitaratu dira
Merkataritzarako Laguntza
Teknikorako bulegoak, Eus-
ko Jaurlaritzako Industria,
Merkataritza eta Turismo
sailak urtero ematen dituen
eta merkatariei zuzenduta
dauden diru laguntzak argi-
taratu berriak direla jakina-
razi du. Baldintzak eta epeak
jakiteko 943 16 06 73 telefo-
no zenbakira dei daiteke.

MUSIKA�

Arianna Puello
abeslaria, gaur
Bonberenean
Arianna Puello abeslariak
kontzertua emango du gaur,
22:30etik aurrera, Bonbere-
nean. Espainiako hip-hop
abeslaririk ezagunetakoa da
gazte geronatarra, eta Euskal
Herrian ari da egunotan kon-
tzertuak eskaintzen.Hala ere,
Euskal Herriko gaztetxe ba-
kar batean emango du ema-
naldia: Bonberenean.

GIZARTEA �

Gorren elkarteak
antolatutako
kongresua, gaur
Gainditzen, Tolosaldeko eta
Goierriko Gorren elkarteak
antolatutako Gorren mundu-
ranzko hurbilketa kongresua
gaur izango da Inmakulada
ikastetxean 09:30ean hasita;
18:00ak aldera amaituko da.
Bestalde, gaur izango da el-
karte horrek Kultur Etxean
jarri duen erakuskera ikus-
teko azken eguna.



AAttxxaaggaarreennttzzaatt  BBeetteerrrriikkoo  ssaarriiaa

GARAZI AZKUE

Herenegun iluntzean plazaratu
zuten, 2003ko Beterriko Libu-
rua sariaren irabazlearen ize-
na, eleberri sarituaren izena.
Bernardo Atxaga asteasuarra
igo zen oholtza gainera saria
jasotzera, Soinujolearen se-
mea bere azken liburua es-
kuartean zuela.

Zortzi urte dira Beterriko Li-
burua Literatura Aipamenaren
lehen saria eman zutenetik, eta
bailarako idazle batek eskura-
tzen duen lehen aldia. Beterri-
ko Liburua literatur ekimeneko
Epaimahai Orokorreko 50 in-
guru irakurlek eman dute bo-
tua saria erabakitzeko, eta ho-
rietatik 21 botu lortu ditu Atxa-
garen azkenak. Soinujolearen
semearen atzetik izan dira
Pako Aristiren Libreta horiko
poemak edota Sarrionaindia-
ren Kolosala izango da, beste-
ak beste.

Ordu eta erdi inguruko eki-
taldia Juan Kruz Igerabide eta
Oihane Igerabideren poesia
errezitaldi musikatuak ireki
zuen, hainbat herrialdetako
pasarteak irakurri zituen poe-
tak, alabaren harpa doinuak
tartekatuz.

Oholtza gainean, Bakartxo
Tejeria Villabonako alkatea,
Gipuzkoako Foru Aldundiko di-
putatua Fernando Tapia,Larra-
mendi Bazkuneko lehendaka-
ria Jon Unanue eta Eloi Egibar
epaimahai burua bildu ziren.

VILLABONA�KULTURA

Bernardo Atxagaren ‘Soinujolearen 
semea’ eleberriak lortu 2003ko 
Beterriko Liburua Literatura saria

Atxagak, hizketaldia eskaini ostean, bere liburuko pasartea irakurri zuen Mertxe Iztuetaren omenez. G. AZKUE

Mahaikide bakoitzak hizketal-
ditxo bat eskaini zien bertaratu
zirenei.

Sarituaren izena plazaratze-
ko momentua iristean, Amaia
Agirre eta Jexux Mari Irazu ber-
tsolariak agertu ziren jendau-
rrean, eta, bertsoz aipatu zuten
2003ko Beterriko Liburua Lite-
ratur Aipameneko lan saritua.

Bernardo Atxagak zinez es-
kertu zuen saria, eta, Asteasun
bizitako urteak ekarri zituen
gogora, gertutasunak deituta
beharbada. Gurea zineman
ikusi zuen bizitzako lehen fil-
ma, herrian ikusitako aizkora
apustuak eta erakustaldiak...
gogoratu zituen.

Eta sorpresa moduan, ekital-
diaren amaiera gisara, Jose
Manuel Goikoetxea Goikok,
Soinujolearen semea eleberri-
ko pasartea irakurri zuen Atxa-
garen eta ikusleen aurrean.

Larramendi Bazkunak Mer-
txe Iztueta, berriki Asteasun
zendu den bazkideari eskaini
zion ekitaldia. Bernardo Atxa-
gak, berriz, tximeleta berpiz-
tuaren pasartea irakurri zuen
Iztuetaren omenez.

Jasotako iruzkinekin, Gogo-
an gaur zozketa egin zuten eki-
taldian, eta irabazlea Miriam
Tena Lopez billabonatarra izan
zen.Tenak  landa turismo bate-
an asteburua pasatzeko auke-
ra izango du.

4 tolosaldeko hitza

Igerabide aita-alabak errezitaldi musikatua eskaini zuten ekitaldi hasieran. G. AZKUE

«Bailarakoa naiz, eta behingoagatik, 
profeta naiz nire herrian»

Harrera bikaina izan du Ber-
nardo Atxagaren azken elebe-
rriak,horren isla da herenegun
jaso zuen bailarako saria.
Bailarako saria bailarako ba-
tentzat.
Bai. Horrek esan nahiko du,
inor ez dela profeta bere he-
rrian esaera zaharra ez dela
hain egia. Bailaran asko mugi-
tzen den jendea dago eta ira-
kurleak daude; benetan, oso
ondo dago. Euskal kulturan,
susmoa daukat, behar zen oi-
narria dela irakurlearena. Ho-
nek lasaitasun ikaragarria
ematen du. Bailarakoa naiz, eta
behingoagatik profeta naiz
nire herrian.

BBEERRNNAARRDDOO  AATTXXAAGGAA�IDAZLEA

Gertukoa den liburua delako
iritsi da irakurleengana? 
Izan daiteke, baina ez dut uste
horregatik denik. Liburu ba-
tek, bere ibileran, izpi asko uz-
ten ditu, ur korronte bat bezala
da. Irakurleak, bat alde batetik
eta bestea bestetik sartzen
dira. Herenegun Obabakoak
Japonian argitaratu zen, pen-
tsatu Japonen Asteasuko men-
diko etxeen izenak irakurriko
dituztela. Zerbait ulertuko
dute!
Zer sentitzen da horren au-
rrean?
Poz ttiki bat sentitzen da. Urte-
ak joanda gero, benetako poza
zure ofizioaren barruan egote-

ak eta segitzeak ematen dizu.
Benetan sentitzen dut hori
dela nire ibilbidearen erdia.
Batzuk esango dute erraz min-
tzatzen naizela lortu eta gero,
hala ere nik beti ditut poz tti-
kiak.
Borondatezko herritarra za-
rela esan duzu gaur.
Argazkilari amerikar batek
zioen bere herria oso herri
ona zela alde egiteko. Hori au-
kera bat da. Beste aukera bat
da, zuk ikastea edo bizitzak
erakustea zure tokian egoten,
maitatzen edo zure tokiaren
barruan ikustea zure burua,
horri deitzen diot nik boronda-
tezko herritarra izatea.� G. AZKUE

AAUURRRREEKKOO
SSAARRIITTUUAAKK�

Orain zortzi urtetik hona,
idazle handi askok lortu du
Beterriko Liburua saria.

1996. Joxean Agirreren
Elgeta.
1997. Ur Apalategiren Gauak
eta hiriak.
1998. Koldo Izagirreren Nik
ere Germinal egin gura nuen
aldarri.
1999. Lourdes Oñaederraren
Eta emakumeari sugeak esan
zion.
2000. Ramon
Saizarbitoriaren Gorde
nazazu lurpean.
2001. Joseba
Sarrionaindiaren Lagun
izoztua.
2002. Anjel Lertxundiren
Zorion perfektua.



EErrnniiooppeekkoo  IIVV..
IIbbiillaallddiiaa  bbiihhaarr
iizzaannggoo  ddaa
Goizeko seietan abiatuko dira ibiltariakAzken ibilaldiko partaide batzuk Zelatungo gunean. JOXEMI SAIZAR

BIANDITZ IRAOLA

Bihar egingo da Erniopeko
zortzi herrien arteko IV. Ibilal-
dia. Hernialdeko plazatik ir-
tengo da goizeko seietan, eta
bertan bukatuko da hamaika
ordu beranduago.

Ibilaldiak 2.400 metroko
desnibela izango du, baina
igoko den altuera handiena
850 metrokoa izango da, Ze-
latunetik pasatzean.

Parte hartzeko baldintza
batzuk bete behar dira, baina
orohar ia jende guztiak du
aukera parte hartzeko. Bal-
dintza garrantzitsuenak 16
urte baino gehiago izatea da,
eta mendizaleek zortzi kon-
trolgune igaro beharko dituz-
te, horretarako emango zaien
txartelarekin.

Bestalde, gaur bertan,
15:00etan, gaztetxoentzako
ibilaldia egingo da Hernial-
deko plazatik bertatik.
PR-Gi124 ibilaldia egingo
dute, eta ondoren merienda
izango dute.

«Bost hilabetez egunero lan egiten da»
B. IRAOLA

Duela asko hasi zen eskiatzen,
eta lehiatzeko tirria ere sartu
zitzaion, baina denbora asko
jango lioke, eta azkenean au-
kera baztertu zuen. Orain dela
bost urte, ordea monitore gisa
lanean hasi zen. Gustukoena
horixe duela dio, hain zuzen.
Nolatan hasi zinen monitore
lanetan?
Eskia betidanik gustatu izan
zait, 26ren bat urte daramatzat
eskiatzen, eta nahi ala nahi ez,
beti pentsatzen duzu arlo ho-
rretan lan egin dezakezula.
Pixkanaka monitore izateko
zer egin behar zen galdetzen
hasi nintzen, eta gero kurtsoak
egiten hasi nintzen. Aurtengo-
arekin bosgarren denboraldia
egin dut monitore gisa, eta
gustura nago.
Gaur egun Baqueiran ari zara
lanean. Beti han ibili izan al
zara?
Ez, han hasi nintzen, baina
gero Sierra Nevadan urtebete
egin nuen. Baqueira gehiago
gustatu zitzaidan, eta orain be-
rriro bertan nago.
Hemengo negua igarota,
udaran hego hemisferiora jo-
aten da eskitik bizi den jende
asko. Zuk ba al duzu asmo-
rik?
Egia esan Txileko lagun batek
horixe egiten du, neguan he-
men, eta gero etxera itzultzen

KKOOLLDDOO  MMAANNSSOO�ESKI IRAKASLEA

da. Aukera eman zidan hori
egiteko, baina aurtengoz ber-
tan behera utzi dut. Agian ur-
teren batean egingo dut, bai-
na oraindik ez.AEBtan lan egi-
teko aukera ere izan nuen
behin, baina denboraldia he-
mengoarekin batera izaten da
han, eta azkenean ezezkoa
eman nuen, Baqueirako pos-
tua mantentzeko.
Beraz atsegin duzu Baquei-
ra-Beret?
Bai, bai. Espainiako eski esta-
zio onena da, elurra nahi adi-
na izaten da, instalazioak oso
onak dira, eta nahiko leku
dago denentzat eskiatu ahal
izateko. Jende asko etortzen
da alde guztietatik, Estatuba-
tuarrak, venezuelarrak, erru-
siarrak, alemaniarrak... alde
guztietako jendea izan dut
ikasle.
Baqueira ezaguna da aldiz-
karietan maiz agertzen den
jendea joaten delako. Nor-
baiti eskolarik eman al diozu
inoiz?

Famaturik ez zait tokatu, bai-
na bai baten baten ilobak.
Emilio Aragonenak, adibidez.
Espainiako erret familia eta
gobernuko kideak ere maiz
joan izan dira bertara. Inoiz
tokatu izan al zaizkizu?
Ez da asko nabaritzen han da-
biltzan ala ez. Polizia gehiago
ibiltzen da, baina erret familia-
koak, adibidez, ez dira ikus-
ten. Urte asko daramate joa-
ten, eta nahastuta ibiltzen
dira. Aznar etortzen zenean
beste kontu bat zen, kamarak
zirela, kazetariak... Oso eskia-
tzaile txarra da, argazkiak ate-
ra eta joan egiten zen.
Negua lanean, eta orain zer?
Oraingoz lasaitasun pixka bat
behar dut, bost hilabetez egu-
nero lan egin baitugu. Gero ez
dakit, zerbait irtengo da.

BIANDITZ IRAOLA

FAMATUAK

«Aznar oso eskiatzaile
txarra da, argazkiak
atera eta joan egiten
zen, erret familiakoak
ez dira ikusten»

HERNIALDE�KIROLA



AAkkeerr  IIbbaarrrraarreenn  
eettoorrkkiizzuunnaa  kkiinnkkaa  
llaarrrriiaann  aauurrkkiittzzeenn  ddaa

DANI GIBELALDE

Kolokan. Halaxe dago Lauburu
K.E-ren etorkizuna, Aker Iba-
rraren taldea, hain zuzen. El-
karteak hurrengo urtean ja-
rraituko duen ala ez astebete-
an argituko dute. Erabaki bat
hartu beharrean dira, eta
oraingoz, ez dute inongo auke-
rarik baztertzen.

Taldearen egoera ez da txan-
txetakoa. Arazo ekonomiko la-
rriak ditu Lauburuk, instituzio-
en aldetik aurrekontuan izan-

IBARRA�ARETO FUTBOLA

Proiektuaren bideragarritasuna astebetean erabakiko dute;
Belabietan ezin dutela jokatu jakinarazi die Espainiako Ligak

Aker Ibarraren taldea, denboraldi hasieran. Taldearen etorkizuna kolokan dago. TOLOSALDEKO HITZA

egiteko denbora hartu dute. Ez
dute askorik, ordea. Proiektua-
ren bideragarritasuna eta tal-
dearen azpiegitura aztertzen
ari dira hurrengo denboraldia-
ri begira. 4.000 euroko defizita
aurreikusten dute, eta Espai-
niako Liga Nazionalak ekaine-
an Zilarrezko Mailan tokia ziur-
tatzeko 24.000 euroko gordai-
lua izatea eskatzen du.

Era berean, Zilarrezko Maila-
ko jokalariak fitxatzea gares-
tiagoa da orain. Horrek kalte
nabarmena dakarkie talde txi-
kiei, Aker Ibarra kasu. Ohorez-
ko Liga erabat profesionalizatu
da, eta horrek igotzeko auke-
rak izan ditzaketen taldeei era-
giten die, gorengo mailakoen
azpiegitura imitatzen saiatzen
direlako eta hortaz, jokalariak
garestitzen direlako.

Arazoak konpontzeko bilerak

Taldeko zuzendaritza udal or-
dezkariekin bildu zen herene-
gun iluntzean taldearen egoe-
raz hitz egiteko, eta hurrengo
egunetan ere berriz bilduko
dira, baita Kirolgirekin ere. Ca-
berok dioenez, «elkarte des-
berdinekin negoziatzen» ari
dira, baina dena «kolokan»
dago. «Alternatibaren bat ba-
dago, baina hitz egin behar
dugu. Pena handia emango li-
dake Gipuzkoak Zilarrezko
Mailan duen ordezkaritza ba-
karra galtzeak. Babesleak oso
garrantzitsuak dira guretzat,
eta ustez lagunduko ziguten
pare batek azkenean ez digute
lagundu».Bihar Lauburuko zu-
zendaritza berriz ere bilduko
da egoeraz hitz egiteko.

Bestalde, Juanan Rodriguez
entrenatzaileak ez du taldean
jarraituko. Halaxe jakinarazi
zion Rodriguezek zuzendari-
tzari ligako azken partidan.

dako zenbait murrizketagatik
eta azken orduan babesle ga-
rrantzitsu pare batek huts egin
dietelako.

Aurrekontuaren egoera txa-
rrari Espainiako Areto Futbole-
ko Ligaren eskakizunen igoera
erantsi behar zaio, batik bat al-
derdi ekonomikoari dagokio-
nean. Baina bada besterik.
Egungo Gipuzkoako talderik
onenak litekeena da Ibarran ez
jokatzea datorren denboral-
dian. Taldeko lehendari Jose
Manuel Caberoren hitzetan,

«Belabieta kiroldegian ez digu-
te jokatzen uzten. Espainiako
Areto Futboleko Ligak gutxie-
nez 1.000 laguneko edukiera
duen kiroldegi bat eskatzen
digu, eta Belabietak baldintza
hori betetzen ez duenez, ez
omen da homologatua. Gaine-
rako baldintzak guztiak bete-
tzen ditu. Beste arazo bat
gehiago da».

Amaitu berri den denboral-
diko defizita konpontzen saia-
tzen diren bitartean, taldeko
arduradunek hausnarketak

SALGAI
Baserria. Leaburun baserria
salgai, 2001 urtean erabat
berrituta. 3.000 m2ko terrenoa,
fruitu-arbolekin.Telefonoa: 649-
268544.
Etxea. Iurramendi ibiltokian
familiabakarreko etxea salgai. 3
solairu, garajea, bi terraza eta bi
lorategi. Interesatuek deitu: 667-
986916.

LANA
Emakumea. Emakume bat
behar dugu etxeko lanak eta
haur bat zaintzeko. Tel: 943-
675895 (19:00etatik
21:00etara).
Pelukera. Pelukera
esperientziaduna, titulatua,
eskaintzen da etxeetan lana
egiteko. 617-577146.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun zentroa:
943 65 32 12
Anoeta-Alkiza-Hernialde.
Medikua: 65 23 39
Berastegi-Elduain. Medikua:
68 33 61
Bidegoian. Medikua: 68 11 34
Ibarra-Belauntza-Berrobi-
Gaztelu-Leaburu. Osasun
etxea: 67 24 11
Irura. Osasun zentroa: 69 07 20
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larrialdiak:
46 11 11
�San Esteban: 00 68 00
�Gernikako arbola, hitzordua
eskatzeko: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Iurramendi egoitza: 67 03 25
�DYA: 943 67 25 36
�Gurutze gorria: 943 67 48 88
�Ertzaintza: 943 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerbitzuen
mankomunitatea: 69 39 30

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Txolarre Irratia: 69 80 38

GUARDIAKO FARMAZIA
Gaur. Bronte C. Korreo kalea 20
(Tolosa). 67 60 13

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 01 18.
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info

Mendikoi-Fraisorok ikastaroak antolatu
ditu 25 urtez gorako emakumeentzat

GIZARTEA�

Hiru ikastaro hasiko dira astelehenean eta bi aste iraungo dute

DANI GIBELALDE

Mendikoi-Fraisorok, Ibermati-
ka enpresarekin batera, hiru
formazio ikastaro antolatu ditu
25 urtez gorako emakumeen-
tzat, eta hirurak ere astelehe-
nean hasiko dira. Emalor pro-
gramaren barruan antolatu di-
tuzte, eta doakoak dira. Denak
ere bi asteko iraupena izango
dute.

Berastegin, Ordenagailua-

ren ingurunea erabiltzaileen-
tzat izenekoa eskainiko dute.
20 ordukoa da; 09:30etik
11:30era, 12:00etatik 14:00eta-
ra, eta 16:00etatik 18:00etara
eskainiko dute. Autobus bat
ezarriko dute plazan, eta ba-
rruan egingo da ikastaroa.
Ikastaro horrek besteak beste,
«egunerokotasunean informa-
zio eta komunikazio teknologi-
kek duten erabilgarritasuna
erakustea» du helburu. Biga-

rren ikastaroa internetari bu-
ruzkoa da, 22 ordukoa, eta gela
finkoan edo norbere ekipoan
emango da. Hirugarrena Word
2000 deiturikoa da, 20 ordu-
koa; hori ere norbere ekipoan
edo gela finkoan emango da.

Parte hartu, edo informazio
gehiago nahi duenak 943-69
21 66 telefonora deitu besterik
ez du. Berastegira, lehen ikas-
taroa emango den tokira azal-
tzea da beste aukera.



HHeezzkkuunnttzzaa  pprrooiieekkttuuaa  mmaarrttxxaann

OLAIA ESKITXABEL

Saharako kanpamendue-
tan izan ziren Tolosaldea
Sahararekin elkarteko ki-

deak Aste Santuetako opor
egunetan. Udaran etxean izan-
dako gaztetxoen familiak bisi-
tatu zituzten. Baina bidaia ho-
netan bazuten bestelako hel-
bururik: El Aaiungo eskoletan
birgaitze lanak egiteko proiek-
tuari bizia ematea, alegia.

Elkarteak eta Laskorain
Ikastolak hainbat ekitaldi, jar-

GIZARTEA�

Saharako El Aaiungo zazpi eskola zaharberritzeko proiektua bultzatuko dute
Tolosaldea Sahararekin elkarteak eta Laskorain Ikastolak elkarlanean

Saharako kanpamenduetako eskola asko erortzear aurkitzen dira. HITZA

dunaldi... egin dituzte sahara-
rrei laguntzeko. Orain hezkun-
tza proiektu bat bultzatu nahi
dute elkarlanean.

Dagoeneko lehenengo pau-
soak emanak daude; Aste San-
tuan egindako bidaian, El
Aaiungo gobernadorearekin
eta zaharberrituko diren zazpi
eskoletako zuzendariekin izan
ziren Elkarteko kideak eta ber-
tan proiektuaren lehenengo fa-
seari hasiera emateko 12.000
euro eskaini zizkieten.

Lehenenengo fase horretan,

Proiektua sinatu eta dirua jaso zuten momentua. HITZA

tolosaldeko hitza

Administrari laguntzailea. Plaza
libreak udaletan eta Eusko
Jaurlaritzan.  Hurrengo
inkorporazioak; Zarautz, Hernani,
Beasain, Berrobi, Irun, Errenteria,
Bergara eta Oñati. Doako
informazioa: 943 444509.         . 
Harreragile-telefonista. Plaza
libreak Eusko Jaurlaritza eta

IRAGARKI LABURRAK�

udaletan. Hurrengo inkorporazioak:
Hernani, Aretxabaleta. Doako
informazioa: 943 444509.                     
Ezinduak. Zure ezintasuna %33tik
gorakoa bada, aprobetxa ezazu
aukera. Lortu lanpostua udal eta
Eusko Jaurlaritzan. Deituiguzu. Doako
informazioa: 943 444509.                   
Mantenimendua. Lorazainak,

garbitzaileak, peoiak, lanpostu
libreak: udaletan, Eusko Jaurlaritzan.
Doako informazioa: 943 444509. 
Basozainak. 17 plazako eskaintza.
Lan egin gustuko duzun horretan.
Lortu lanpostua naturarekin bat
eginez  lan egin ahal izateko. Doako
informazioa: 943 444509.                  
Gidariak. Plaza libreak udaletan,

Foru Aldundian eta Eusko
Jaurlaritzan. Doako informazioa: 943
444509.      
Udaltzaintza. 43 plaza libre.
Hurrengo inkorporazioak:
Hondarribia, Hernani, Usurbil, Irun,
Arrasate, Beasain, Ordizia, Oñati,
Azkoitia, Errenteria, Zumarraga.
Doako informazioa: 943 444509.         

Gizarte langilea. Hurrengo
inkorporazioak: Beasain, Berrobi,
Itsasondo, Altzaga. Udaletan eta Foru
Aldundian. Doako informazioa: 943
444509.      
Bigarren Hezkuntza. Haur
Hezkuntza. Plaza libreak. Deituiguzu
eta lagunduko dizugu. Doako
informazioa: 943 444509.

«Keinu hau beste herrialdeentzat eredu
izatea nahiko genuke»

Eskolak zaharberritzeko
emandako dirua zuzenean
jaso zuen El Aaiun wailayako
(probintziako) gobernadorea
den Omar Manserrek. Lagun-
tza hori eskertzeko hitzak izan
zituen.
Nola baloratzen duzue esko-
lak berritzera bideratzeko
proiektua?
Haurra oinarrizko eremua da
guretzat; hemen haurren %100
eskolatuak daude. Zentzu ho-
rretan Tolosaldeko eskualdeak
esfortzu handiko elkartasun

OOMMAARR  MMAANNSSEERR�AAIUNGO WILAYA-REN GOBERNADOREA

HITZA

keinua izan du eta asko estima-
tzen dugu.�
Zer suposatzen du zuentzat
jasotako laguntzak?
Haurrek eskoletan bizi duten
egoera ez da izan daitekeen
egokiena; eskola asko erortze-
ar daude eta oinarrizko mate-
rialen falta ere nabarmena da.
Elkartasuna hezkuntzaren alo-
rrean egitearen aldeko apus-
tua bide urratzailea da; keinu
hau beste herrialde eta esko-
lentzat eredu izatea nahiko ge-
nuke.�

LLAANNAAKK�

Bi fasetan El Aaiungo 7
eskola berritzeko asmoa
jasotzen da proiektuan:

LEHENENGO FASEAN

�Martxoak 8ko eskola.
�Bujari Mohamed eskola.
�Al-Yadida 61 eskola.
�Said Sgayer eskola.

BIGARRREN FASEAN

�Um-Drega eskola.
�Kordoba eskola.
�Kantabria eskola.

«egoera okerrenean aurkitzen
diren eskolak konpontzeari
ekingo zaio», azaldu dute el-
karteko kideek. Frente Polisa-
rioak eta bertako Hezkuntza
eta Lankidetza Ministeritzek
ere proiektuaren berri badute-
la zehaztu dute. Hori eginda, bi-
garren fasean aurkitzen diren
eskolekin hasiko dira.

Eskoletako zuzendariekin
zuzenean bideratuko dute
proiektua, horrela, «erabateko
bermea izateko». Eta dirua hel-
buru horretara bideratuko
dela ziurtatzeko, «materialen
erosketen gastuak eta hala
bada, ez ohiko gastuen faktura
guztiak» jasoko dituzte proiek-
tuaren bultzatzaileek.

Proiektuari erabateko jarrai-
pena ematea eta lan serioa egi-
tea garrantzitsua dela azaldu
dute elkarteko kideek: «Saha-
rarrei emandako dirua langile-
en dirua da eta asko kostata
lortutakoa»,azaldu dute zentzu
horretan Tolosaldea Saharare-
kin elkartekoek.

Proiektuaren bigarren fasea
aurrera eramateko 12.000 euro

inguru beharko dira. Eta kopu-
ru hori lortzeko ate joka hasi
da Elkartea.

Laguntza beharrean

Eskualdeko ikastetxeetan eta
Ikasle bat, euro bat lelopean
sentsibilizazio kanpaina bat ja-
rriko dute martxan ikasturtea
amaitu bitartean. Udalean Na-
zioarteko Lankidetza progra-
man ere aurkeztuko dute
proiektua diru laguntza lortze-
ra begira: «Udalaren laguntza
jasotzea garrantzitsua da ho-
rrela pisu guztia herritarren-
gan ez egoteko», diote. Hainbat
enpresekin ere harremanetan
jarri dira; eta Kutxan kontu ko-
rronte bat ere badago lagundu
nahi duten guztientzat: 2101/
0067 22 00111808606.

Beharrezko dirua lortzeko-
tan, bigarren faserako dirua
Abenduan elkarteko kideek
Saharako kanpamenduetara
egingo duten bidaian emango
da. Orduan, beren begiez lehe-
nengo faseko eskoletan egin-
dako lanak ikusteko aukera

izango dute: «Eskualdeko jen-
deak ere ikusteko aukera iza-
tea nahiko genuke», azaldu
dute. Horretarako, argazkiak,
bideoak... ekartzea gustatuko
litzaieke.

Oraingoz, El Aaiungo eskole-
tara jo da «eskualdera etortzen
diren haur gehienak bertako-
ak direlako», azaldu dute. Bai-
na proiektua ez da itxia eta au-
rrera begira, «beste zonalde
bateko eskolak berritzeko
proiektuak ere loratu daitez-
ke».

Lanak amaitzean, proiektua-
ren finantzaketan inplikaturiko
eragileekin bidaia egiteko as-
moa dute. Hori urte bete barru
izango da.



URTE ASKOAN
Ismael Diaz Mingo (Tolosa). Gure

etxeko gixontxoari, ondo pasa zure 8. urtebe-

tetzean. Muxu handi bat etxekoen partetik.

Maria Josefa Tolosa Balerdi (Ugarte). 
Nahiz urtea izan joan zinela

konturatuak gera gurekin zaudela,
kimu berri bat jaio zaizula.

URTE ASKOAN
Adrian Bengoa (Anoeta).
Gaur 6 urte. Familia guztiaren

partetik. Aupa Erreala! Ondo pasa!

URTE ASKOAN
Josu Goñi (Amezketa). 

Gaur 26 urte. Zure lau iloben
eta Uxueren partetik.

URTE ASKOAN
Fidel Tolosa. Gaur urteak

betetzen ditu. Zorionik
beroenak lagunen partetik.

URTE ASKOAN
Eneko Morales (Tolosa).

Gaur 4 urte. Muxu handi bat zure
lehengusuek: Jon, Igor eta Mikel.

AAGGUURRRRAA�

ZZOORRIIOONN  AAGGUURRRRAAKK�

URTE ASKOAN
Miguel Guibelalde (Ibarra).
Gaur urtebete. Zorionak Kakun

eta Arantxa izeben partetik.

URTE ASKOAN
Miguel Guibelalde (Ibarra).
Gaur urtebete. Zorionak aita,
ama eta familiaren partetik.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 99 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

ZORIONAK
Miguel eta Ramonita (Tolosa). Gaur urrezko ezteiak 
eta Miguelen urtebetetzea. Zorionak familiaren partetik.

ZORIONAK
Mari Jose eta Imanol (Bidania, Villabona). 

Gaur ezkonduko dira. Zorionak Bidaniako familiaren partetik 
eta batez ere Iraitz, Josu, Ugaitz eta Juneren partetik.

AAGGEENNDDAA�

DEIALDIAK

Alegia. Urteko batzarra,
11:30ean Jubilatuen elkartean.
Tolosa. Bazkaria eta dantzaldia
Harizpe elkartean 14:00etan.
Tolosa. Irazki elkartearen bilera
17:00etan CIT-TEEko egoitzan.
Tolosa. Gorren munduranzko
hurbilketa kongresua
Inmakulada ikastetxean. 
Tolosa. Autobus bereziak Santa
Klaratik Asuncion klinikara:
8:45etik 13:45era. Ordu erdiero
Hernialde. PR Gi-124 ibilaldia
haurrentzat 15:00etan plazan. 

KIROLA

GAUR�

Futbola. 
�Ordizia-Tolosa (11:30,
Altamira, Goren maila).
�Intxurre-Zarautz (17:00,
Elorri, Lurraldekako 1. maila).
�Tolosaldea-Bergara (17:30,
Usabal, Lurraldekako 1. maila).
�Amaroz-Urki (15:30, Usabal,
Lurraldekako 2. maila Kopa).
�Billabona-Internacional
(17:00, Arratzain, Gazteen 1.).
�Sanpedrotarra-Danena
(12:00, Trintxerpe, Gazteen 2.
maila Kopa).
�Tolosa-Pasajes (16:30,
Berazubi, Gazteen 2. Kopa).
Areto futbola. 
�Hegoalde-Foticos Zaragoza
(16:00, Berazubi, Ohorezkoa).
�Usabal sagardotegia-
Moulinex (16:30, Eskolapioak,
Autonomikoa).
�Laskorain-Usz Coop (18:00,
Usabal, 1. nazionala B).
�Cash Converters-Zaldibi

(18:30, Olaederra, 1. maila).
�Antiguako taberna-Trans.
Lakunza (17:00, Hernani, 1.
maila).
�UZ Coop-Laskorain (12:30,
Ispilla, gazte mutilak).
Futbol 7. 
�B.Ignacio Hondar-Ibarrako
Gazte Asanblada (17:00,
Idiazabal, 1. maila A).
HITZA pilota txapelketa.
Alebinak. 
�Aizpuru-Aizpuru/Agirre-
Manzisidor.
�Lasa-Lopetegi/Arruti-Otaegi
�Gorostidi-Gallurralde/
Zinkunegi-Oruna
�Irastorza-Santxo/San
Sebastian-Castro (Alegia,
16:00).
Infantilak. 
�Erauskin-Llobregat/Pagola-
Fernandez.
�Lasa-Ezkurdia/Olaetxea-
Ulanga
�Lobato-Arzelus/Olazabal-
Urruzola. 
�Garmendia-Lazkano/
Agirrezabala-Arakistain (Aduna,
16:00).
Etorkizunekoak. 
�Errazkin-Irureta/Bengoetxea-
Astiz.
�Axpe-Otxotorena /Mazkiaran-
Lagos (Beotibar, 11:00).

MUSIKA

Alegia. Dominium, Mister
Moshing eta Brutal Planet
Gaztetxean 22.30ean. 
Tolosa. Arianna Puello,
Bonberenean 22:30ean. 

ZINEMA

Tolosa. La ventana secreta,
Leidorren, 22:30ean. 


